مراٹھا ریزرویشن: کیا شرد پوار جرانگے پاٹل اور کیرے پاٹل کو احتجاج روکنے کا مشورہ دیں گے؟: امیش پاٹل
ممبئی: این سی پی کے چیف ترجمان امیش پاٹل نے آج مراٹھا ریزرویشن کے معاملے پر ایک اہم سوال اٹھایا ہے۔ انہوں نے کہا ہےکہ جب مراٹھا ریزرویشن کا معاملہ مرکزی حکومت کے دائرہ اختیار میں ہے تو کیا شرد پوار جرانگے پاٹل اور کیرے پاٹل کو ریاستی حکومت کے خلاف احتجاج بند کرنے کا مشورہ دیں گے؟
منوج جرانگے پاٹل اور رمیش کیرے پاٹل اس وقت مہاراشٹر میں مراٹھا برادری کے لیے او بی سی کے تحت ریزرویشن حاصل کرنے کے مطالبے پر ریاستی حکومت کے خلاف تحریک چلا رہے ہیں۔ اس تحریک نے مہاراشٹر کے سیاسی ماحول میں ہلچل پیدا کر دی ہے۔ امیش پاٹل نے میڈیا سے گفتگو کرتے ہوئے سوال کیا ہے کہ جب مراٹھا ریزرویشن کا معاملہ مرکزی حکومت کے دائرہ اختیار میں ہے تو مہاراشٹر میں تحریک کیوں چلائی جا رہی ہے؟ انہوں نے یہ بھی مطالبہ کیا کہ شرد پوار کو فوری طور پر اس معاملے پر اپنا موقف واضح کرنا چاہیے۔ امیش پاٹل نے کہا کہ منوج جرانگے اور رمیش کیرے جذبے سے متعلق کسی شک کا اظہار نہیں کیا جا سکتا، ان دونوں کی قیادت میں مہاراشٹر میں ایک وسیع تحریک کا آغاز ہوا ہے جس کے نتیجے میں مراٹھا برادری میں اتحاد پیدا ہوا ہے۔ یہ تحریک مراٹھا برادری کے حقوق کے لیے ایک مضبوط آواز بن چکی ہے۔

